Amirka Na Taimaka Wa Jama’ar Mali Ga Zabar
Gwamnatin Mulkin Demokradiyya

Jakadar Kasar Amirka, a Kasar Mali, Mary Beth Leonard, ta hada hannu da Babban Wakilin
Kasar Amirka, a Kungiyar ECOWAS, Ambasada Terence P. McCulley, dake Birnin Abuja, a
jawabin da ta yi, a wata hirar wayar tarho, da manema labaru, a biranen Abuja da Bamako da
Lagos da sauran Kasashen dake nahiyar, a ranar 14 ga watan Maris, game da irin yadda
gwamnatin Kasar Amirka ke bayar da taimako ga sojojin Kasar Mali, tare da irin tarnaKin da
Dokar Kasar Amirka, ta dabaibaye gwamnatin, har sai an gudanar da zabe, Kasar Amirka za ta
ci gaba da goyon bayan Kasar ta Mali, wajen zabar gwamnatin mulkin demokradiyya.

Wannan jawabin na daga cikin abinda za a tantauna, wajen amsa tambayoyin game da manufar
Kasar Amirka ga Kasar Mali, ciki har da taimaka wa cikakkar manufar maye gurbin harkokin
shugabanci da na tsaro da tausaya wa al’ummar da rikici ya rutsa da su a Kasar ta Mali, kazalika da
taimakon Kasar Amirka, ga Rundunar Afrika Ga Taimaka wa Kasar Mali, (AFISMA), da kuma

irin yadda Kasar ta Amirka ke tausaya wa jama’ar Kasar Mali.

Hirar ta wayar tarho, Cibiyar AF Hub Center ce, dake Birnin Johannesburg, ta gudanar da ita,
inda ta bai wa Ambassador McCulley dama, bisa ga rawar da yake takawa, a matsayin Babban
Wakilin Kasar Amirka, a Kungiyar ECOWAS, da tantauna harkokin shugaban Kungiyar ta
ECOWAS, da KwaKKwarar shawarar nan, da aka yanke, game da inganta harkokin mulkin



demokradiyya, da amfani da dokoki, wajen magance tsauraran ra’ayoyi, a Kasar Mali da sauran
yankin.

Ambassador Mary Beth Leonard ta ce, tuni Kasar Amirka ta kashe dola miliyan shida da dubu 500,
ga tallafa wa harkokin zabe, inda mafi yawan kudaden za su Kare ne, ga taimaka wa jam’iyyun
siyasa da kuma ilmantar da masu jefa Kuri’a.

Ta jaddada cewa, “Wannan KoKarin ya yi daidai da irin muhimmancin tabbatar da tsunduma cikin
harkokinn magance daya daga cikin munanan abubuwan dake haddabar harkokin zabe, a Kasar
Mali.”

Har ila yau, Kasar Amirka, na bayar da gagarumin taimako ga KoKarin sojoji, a Kasar ta Mali, ciki
har da kayayyakin aiki da dabarun taimaka wa sojojin Kasar Faransa da na Kasashen duniya, da
suka bayar da gudunmawar samun nasarar wannan shiga tsakanin. Ya zuwa 14 ga watan na Maris,
Kasar Amirka ta yi sawu 91, na dauko man jiragen sama, wanda nauyinsa ya wuce laba miliyan
hudu da dubu dari, ga jiragen saman Kasar Faransa. A lokacin da ta yi jimlar sawu 47, na bayar da
taimakon, Kasar Amirka, ta dauko, aKalla, ton dubu daya da 200, na kayayyaki da da fasinjoji 975,
zuwa biranen Bamako da Niamey, don taimakawa ga shiga tsakanin, a Kasar Mali.

Wani bangare }Je, na manema labaru, a Birnin Abuja, da suka shiga sahun hirar wayar tarhon. Idika
Onyukwu ne ya dauko hoton.

“Muna a kai, kuma, za mu ci gaba da wadata gagarumin taimakon da Rundunar AFISMA ke
bukata, don taimaka ma ta, wajen Kara samun gindin zaman aiwatar da abinda ke gabanta, na ci
gaba da tabbatar da harkokin tsaro,” in ji Ambassador Leonard. Ta Kara da cewa, tuni Kasar
Amirka ta bayar da har dolar Amirka miliyan 96, don taimaka wa rundunar ta AFISMA, daga



yanzu, har ya zuwa Karshen wannan shekarar, da za ta Kare a watan Satumba. Za a yi amfani da
wannan taimakon, musmaman, wajen wadata kayayyakin aiki da horo da dabaru da shawarwari
ga rundunar ta AFISMA.

Ambasada Terence P. McCulley, ya ce tuni aka kashe dolar Amirka miliyan takwas, ga wadata
dabaru, ga sojojin farko na Kungiyar ECOWA, da suka hallara, da kuma hanzarta wadata
harkokin sufufi ga sojojin na Kungiyar ECOWAS, da kayayyaki, a birnin Bamako. Har ila yau,
wadannan kudade, sun hada da irin taimakon kayayyaki da abinci, da aka hanzartabai wa
Rundunar ta AFISMA, dake Kasar ta Mali, irin su yawan abincin da ruwan sha da kuma
hulunan kwano.



